
20 noyabr 2020-ci il, cümə

AZAL-ın mətbuat xidməti bildirir
 � Bakı-Naxçıvan-Bakı marşrutu üzrə daxili reyslərin bərpa 

edilməsi barədə elan dərc edildikdən sonra sosial şəbəkələrdə 
bu istiqamətdə aviabiletlərin satışı barədə müxtəlif məlumatlar 
yayılmağa başladı. Azərbaycanın milli aviadaşıyıcısı (AZAL) qeyd 
edilən maşrut üzrə aviabiletlərin yalnız aviaşirkətin çağırış mərkəzi 
vasitəsilə əldə edilməsinə çağırır. Əks təqdirdə alıcılar fırıldaqçılığın 
qurbanı ola bilərlər.
AZAL sərnişinlərinə xatırladır ki, 

Bakı-Naxçıvan-Bakı marşrutu üzrə 
aviabiletlərin satışı ardıcıllıq prinsipi ilə 
həyata keçirilir. Növbəyə qeydiyyat iki 
üsulla - əks əlaqə forması üzrə və ya 
WhatsApp mesenceri vasitəsilə həyata 
keçirilir.

- Bakıdan Naxçıvana reyslər üçün:

• https://help.azal.az/hc/az/requests/
new?ticket_form_id=360000853919 

• WhatsApp: +99455 204 65 54
- Naxçıvandan Bakıya reyslər üçün:
• https://help.azal.az/hc/az/requests/

new?ticket_form_id=360000886220  
• WhatsApp: +994 60 487 30 11
Müraciət zamanı sərnişinlərdən 

şəxsiyyət vəsiqələrinin skan edilmiş 
surətlərini və geri əlaqə üçün əlaqə 
nömrələrini göndərmələri tələb oluna-
caq.

Aviaşirkət bildirir ki, həmin istiqamət 
üzrə aviabiletin dəyəri Azərbaycanın 
Tarif Şurası tərəfindən müəyyən 
edilmişdir və vətəndaşlar üçün bir 
istiqamətdə 50 manat təşkil edir.

“Azərbaycan Hava Yolları” turizm 
şirkətləri və ya fərdi şəxslər tərəfindən 
yol verilən bu cür hərəkətlərin araşdırıl-
ması üçün hüquq-mühafizə orqanlarına 
müraciət etmək hüququna malikdir.

“Xalq qəzeti”

“Ləki Sinklənmiş Qablar” ASC 
səhmdarlarının nəzərinə!

 “Ləki Sinklənmiş Qablar” ASC səhmdarlarının növbəti 
ümumi yığıncağı 6 yanvar 2021-ci il saat 11.00-da Ağdaş rayo-
nu, Ləki qəsəbəsi ünvanında keçiriləcəkdir.

İclasın gündəliyi:
1. Səhmdar cəmiyyətin maliyyə-təsərrüfat fəaliyyəti barədə 

idarə heyətinin illik hesabatı.
2. Səhmdar cəmiyyətin icra orqanının (sədrinin) seçilməsi.
3. Digər məsələlər.
Ümumi yığıncaqda bütün səhmdarların şəxsiyyətini təsdiq 

edən sənədlə iştirakı vacibdir.     
Əlaqə telefonu- (055) 265- 26 -00.

“Ləki Sinklənmiş Qablar”  
ASC-nin icra orqanı 

“Lənkəran Taxıl” ASC 
səhmdarlarının nəzərinə!

“Lənkəran Taxıl” ASC səhmdarlarının növbəti ümu-
mi yığıncağı 5 yanvar 2021-ci il saat 11.00-da Lənkəran 
rayonu, Liman şəhəri, M.Ə.Rəsulzadə 137 nömrəli ünvanda 
keçiriləcəkdir.

İclasın gündəliyi:
1. Səhmdar cəmiyyətin maliyyə-təsərrüfat fəaliyyəti 

barədə idarə heyətinin illik hesabatı.
2.  Səhmdar cəmiyyətin icra orqanının (sədrinin) 

seçilməsi; 
3. Digər məsələlər.
Ümumi yığıncaqda bütün səhmdarların şəxsiyyətini təsdiq 

edən sənədlə iştirakı vacibdir. 
Əlaqə telefonu- (050) 492 -58- 65.

“Lənkəran Taxıl” ASC-nin icra orqanı 

Sevincimizə sevinc qatan böyük zəfər
 � Müstəqil Azərbaycan dövləti hazırda 

Prezident İlham Əliyevin qətiyyəti, yenilməz 
sərkərdəlik və diplomatik məharəti sayəsində 
tarixinin ən şanlı və qürurlu günlərini yaşayır. 
Otuz ilə yaxındır mənfur erməni işğalçılarının 
əsarətində olan doğma Qarabağımız, dədə-baba 
torpaqlarımız müzəffər ordumuz tərəfindən azad 
edilmişdir və ərazi bütövlüyümüz tam bərpa 
olunmaqdadır. 

Biz, ədliyyə işçiləri çox 
böyük fəxarət və qürur hissi 
ilə bildiririk ki, builki peşə 
bayramımız bütün xalqı-
mızın Azərbaycan Silahlı 
Qüvvələrinin Qarabağ sava-
şında qazandığı Qələbənin 
hədsiz sevincini yaşadığı bir 
vaxta düşür. Necə deyərlər, 
bu möhtəşəm qələbə 
sevincimizə sevinc qatdı, bütün 
azərbaycanlıları bəxtiyar etdi. 

Bəri başdan onu da vurğu-
layım ki, bu tarixi qələbənin qa-
zanılması ilə möhtərəm Prezi-
dentimiz, Silahlı Qüvvələrimizin 
Ali Baş Komandanı cənab 
İlham Əliyev əcdadlarımızdan 
bizə dərin və acı yara kimi 
miras qalmış Qarabağ dü-
yününü birdəfəlik açmaqla, 
gələcək nəsillərə problemsiz 
dövlətdə yaşamaq hüququ 
bəxş etdi. Bu tarixi qələbə o 
qədər böyükdür ki, bəlkə də, 
çoxları onun möhtəşəmliyini 
indi tam mənası ilə qavraya 
bilmir. Ali Baş Komandanımızın 
rəhbərliyi ilə qazanılmış bu 
qələbə Azərbaycanı ayağa qal-
dırdı, yatmış vulkanı oyatdı. Bu 
oyanış böyük qurtuluş, dirçəliş, 
özünədönüş və özünüdərkdir. 
Nə qədər xoş sözlər söyləsək 
və yazsaq da, azdır. Bu hissləri 
sözə sığışdırmaq qeyri-müm-
kündür.

Fəxrlə onu da deyə bilərik 
ki, milli müstəqilliyimizin 
simvolu olan Dövlət Bayrağı 
Günü qeyd olunan bu ərəfədə 
xalqımızın qalibiyyət rəmzi 
– Şuşa şəhərinin işğaldan 
azad olunması və tarixi 
Qələbə münasibətilə Ədliyyə 
Nazirliyində yığıncaq keçirildi.

Tədbirdə çıxış edən ədliyyə 
naziri Fikrət Məmmədov ölkə 
Prezidenti, Ali Baş Komandan 
cənab İlham Əliyevin rəhbərliyi 
ilə rəşadətli Azərbaycan Ordu-
sunun şanlı Qələbə qazanması 
və Bayraq Günü münasibətilə 
kollektivi təbrik etdi. Nazir 
hərbçilərimizin şücaəti və 
qəhrəmanlığı sayəsində 
Şuşanın düşmən tapdağından 
qurtarılaraq, üzərində bay-
rağımızın dalğalanmasının 
mübarizəmizin dönüş nöqtəsi 
olduğunu, çoxsaylı yaşayış 
yerlərinin və yüksəkliklərin 
işğaldan azad edildiyini bildirdi. 
O, həmçinin dövlətimizin 
başçısının ulu öndər Heydər 
Əliyevin ən ümdə vəsiyyətinin 
şərəflə icra edildiyini – "Qara-
bağ Azərbaycandır!" kəlamını 
bu tarixi gündə Qələbəmizin 
rəmzinə çevrildiyini vurğuladı.

Şuşada və işğaldan azad 
olunan digər ərazilərdə doğu-
lan ədliyyə işçiləri sevinclərini 
bölüşərək, xalqımıza unudul-
maz və ölçüyəgəlməz fəxarət 
hissləri yaşatdığı üçün ölkə 
Prezidentinə və respublika-
mızın Birinci vitse-prezidenti 

Mehriban xanım Əliyevaya 
sonsuz minnətdarlıqlarını 
ifadə etdilər. Qeyd olundu ki, 
böyük ruh yüksəkliyi ilə Ali 
Baş Komandanın ətrafında sıx 
birləşən xalqımız, o cümlədən 
ədliyyə işçiləri və hakimlər 
müzəffər dövlət başçımıza və 
bizə qələbələr bəxş edən ordu-
muza hədsiz minnətdardırlar. 

Noyabrın 9-da Avropa 
Şurası Nazirlər Komitəsində 
Yunanıstanın sədrliyi 
çərçivəsində üzv dövlətlərin 
ədliyyə nazirlərinin “Ədliyyənin 
müstəqilliyi və qanunun aliliyi” 
mövzusunda videoformatda 
keçirilən konfransda ədliyyə na-
zirimiz cənab Fikrət Məmmədov 
çıxışının bir hissəsini Dağlıq 
Qarabağ münaqişəsinə həsr 
edib. Bildirib ki, Ermənistan 30 
ildir BMT Təhlükəsizlik Şurası-
nın və tədbirdə sədrinin iştirak 
etdiyi AŞPA-nın qətnamələrinə 
məhəl qoymayaraq, işğalda 
saxladığı torpaqlarımızı azad 
etməyib danışıqlar prosesini 
qəsdən tamamilə pozaraq, 
hərbi təxribatlara keçib. Buna 
cavab olaraq Azərbaycanın da 
BMT Nizamnaməsinə uyğun 
olaraq, özünümüdafiə hüququ-
na əsaslanmaqla əks-hücum 
əməliyyatları həyata keçirdi-
yini bildirib. Avropa ədliyyə 
nazirlərinin və Avropa Şurası 
rəhbərliyinin diqqətinə çatdırı-
lıb ki, Ermənistan beynəlxalq 
humanitar hüquq normalarını 
kobud surətdə pozaraq, dinc 
əhalini məqsədyönlü şəkildə 
atəşə tutub, bu zaman qa-
dağan olunmuş kassetli və 
fosforlu bombalardan, ballis-
tik raketlərdən istifadə edib. 
Nəticədə, uşaqlar və qadın-
lar da daxil olmaqla 100-ə 
yaxın mülki vətəndaşın həlak 
olduğu və 400-dən çox insanın 
yaralandığı bildirilib. Nazir 
qeyd edib ki, bütün bunlar 
insanlıq əleyhinə və müharibə 
cinayətləridir. 

1993-cü ildə Azərbaycan 
xalqının istəyi və təkidi ilə ulu 
öndər Heydər Əliyev Bakıya 
dəvət edildi. Böyük təcrübə 
sahibi olan dahi siyasətçi öncə 
ölkədə olan qarşıdurmaya və 
hərc-mərcliyə son qoydu. Ulu 
öndər yaxşı bilirdi ki, iqtisadiy-
yatı zəif olan ölkədə müharibə 
aparmaq olmaz. Odur ki, ilk 
növbədə atəşkəs əldə etdikdən 

sonra, Azərbaycanda siyasi 
və iqtisadi sabitlik yaratdı. 
Bundan sonra ölkə iqtisadiyya-
tını gücləndirmək üçün qlobal 
layihələrə imza ataraq və ordu 
quruculuğuna böyük önəm 
verərək, Azərbaycanın bugün-
kü nailiyyətlərinin bünövrəsini 
qoydu.

Ulu öndər Heydər 
Əliyevin düzgün siyasət və 
uzaqgörənliyinin ən parlaq 
təcəssümü isə özündən 
sonra Azərbaycanın və onun 
vətəndaşlarının gələcək tale-
yini etibarlı şəxsə tapşırması 
idi. Ulu öndər Heydər Əliyevin 
layiqli davamçısı cənab 
İlham Əliyevin sayəsində 
Azərbaycanın bütün sahələrdə 
inkişafı Avropa ölkələri ilə eyni 
səviyyədə olmuş, hətta bəzi 
məsələlərdə inkişaf etmiş Avro-
pa dövlətləri də Azərbaycanın 
təcrübəsindən yararlanmışlar. 
Uzaqgörən və vətənpərvər 
siyasətçi kimi Azərbaycan Res-
publikasının Prezidenti cənab 
İlham Əliyev ulu öndər Heydər 
Əliyevin yolunu inamla davam 
etdirərək, güclü Azərbaycan 
Ordusunun yaradılmasına 
xüsusi önəm vermişdir. Məhz 
bu uzaqgörənliyin və böyük 
siyasi iradənin, həmçinin xalq-
iqtidar birliyinin nəticəsi kimi 10 
noyabr 2020-ci il Azərbaycan 
tarixinə Vətən müharibəsində 
şanlı Qələbə günü kimi yazıl-
mışdır!

2020-ci il sentyabrın 
27-də Ermənistan arxasında 
öz havadarlarının dəstəyini 
hiss edərək, son zamanlar 
Azərbaycana qarşı tez-tez 
səsləndirdiyi yeni torpaq iddi-
alarını gerçəkləşdirmək niyyəti 
ilə hərbi əməliyyatlara başladı. 
Ermənilər və onların hava-
darları bilmirdi ki, dövlətimiz 
ötən əsrin 80-90-cı illərindəki 
Azərbaycan deyil. Ali Baş 
Komandan cənab İlham Əliyev 
və xalqın birliyi ilə ordumuz 
ermənilərin təcavüzünün qarşı-
sını alaraq onlara layiqli cavab 
verib Qarabağ uğrunda ikinci 
Vətən müharibəsində düşməni 
darmadağın etdi. Qüdrətli 
ordumuza döyüşdə məğlub 
olan düşmənin çox sayda canlı 
qüvvə itirərək texnikalarını, 
silah anbarlarını qoyub qaç-
ması buna əyani sübutdur. Bu 
Qələbə Azərbaycanın tarixinə 
qızıl hərflərlə yazıldı: Qarabağ 
Azərbaycandır! 

Möhtəşəm Qələbənin 
sevincini yaşadığımız günlərə, 
həmçinin 22 noyabr – Ədliyyə 
İşçilərinin Peşə Bayramı 
Gününə təsadüf etmişdir. 
Azərbaycanın müstəqilliyi 
illərində ulu öndər Heydər 
Əliyevin və Azərbaycan 
Respublikasının Prezidenti 

cənab İlham Əliyevin həyata 
keçirdiyi siyasətin və dövlət 
quruculuğunun bir hissəsi kimi 
Azərbaycan ədliyyəsinin keç-
diyi inkişaf yolundan saatlarla 
danışmaq olar. Amma təkrar 
olmasın deyə buna ehtiyac 
yoxdur.

Həmçinin qeyd edirəm 
ki, bir çox ədliyyə işçiləri 
Ali Baş Komandan cənab 
İlham Əliyevin səfərbərlik 
çağırışına səs verərək Vətən 
müharibəsində iştirak üçün 
ordu sıralarına qoşulmuş, 
mənfur düşmənə qarşı 
döyüşlərdə şərəf və şücaətlə 
mübarizə apararaq, torpaq-
larımızın azadlığı işinə öz 
töhfələrini vermişlər.

Hakimi olduğum Goranboy 
Rayon Məhkəməsi kollektivi-
nin üzvləri olan məhkəmənin 
operatoru Behbudov Rauf 
Elman oğlu və kompüter 
proqramçısı Dəmirov Şadman 
Bəhman oğlu da müharibənin 
ilk günlərindən Ali Baş Koman-
danın çağırışına səs verərək, 
Vətənimizin müdafiəsinə yol-
lanmış, döyüşlərdə qorxmazlıq 
nümayiş etdirərək, hər birimizin 
başını uca etmiş, hazırda 
döyüş mövqeyində Vətənin 
müdafiəsindədirlər. 

Təəssüf ki, bu Qələbə üçün 
sağlamlığından və canından 
keçmiş igid oğullarımız da 
az deyil. Bunların arasın-
da Ədliyyə Nazirliyinin İcra 
Baş İdarəsinin məsləhətçisi 
Xəlilov Ruhin Müzəffər oğlunu 
xüsusilə vurğulamaq istəyirəm. 
Vətən müharibəsinə könüllü 
yollanmış cəsur qardaşımız 
Ruhin Xəlilov torpaqlarımı-
zın azadlığı uğrunda gedən 
döyüşlərdə qəhrəmancasına 
şəhid olmuşdur. Həmçinin Xızı 
Rayon Məhkəməsinin böyük 
mütəxəssisi, dəftərxana müdiri 
Baxşızadə Kamran Taryel oğlu 
ağır yaralanmışdır.

Goranboy Rayon 
Məhkəməsinin kollektivinin 
adından başda Azərbaycan 
Respublikasının Ali Baş 
Komandanı cənab İlham 
Əliyev olmaqla Vətən 
Müharibəsində iştirak edən bü-
tün zabit və əsgərlərimizə dərin 
təşəkkürümü bildirirəm. Bütün 
şəhidlərimizə Allahdan rəhmət, 
ailələrinə səbr diləyirəm.

Fürsətdən istifadə edərək, 
həmçinin Böyük Qələbə və 
peşə bayramı münasibətilə 
bütün ədliyyə işçilərini ürəkdən 
təbrik edir və onlara qanu-
nun aliliyinin, insan haqla-
rının təmin olunması işində 
müvəffəqiyyətlər arzulayıram.

Samir MAYILOV,  
Goranboy Rayon 

Məhkəməsinin hakimi

Ölkəmizdə demokratik, hüquqi dövlət qu-
ruculuğu prosesi, təbii ki, məhkəmə-hüquq 
sisteminin islahatları ilə bərabər aparılmalı-
dır. Çünki bu amillər bir-birindən çox asılıdır 
... Məhkəmə-hüquq islahatları ölkəmizin 
ümumi inkişafına öz töhfəsini verməlidir.

İlham ƏLİYEV  
Azərbaycan Respublikasının Prezidenti

Təbii olan başqa bir məqam isə 
ondan ibarətdir  ki, həmin zəfər barədə 
danışarkən, mütləq ulu öndər Heydər 
Əliyevin “ Azərbaycan dövləti  Dağlıq 
Qarabağ münaqişəsinin ədalətli həllinə 
nail olacaq. Ancaq bunun üçün zaman, 
vaxt lazımdır” ifadəsi yada salınmalıdır. 
Doğrudan da, bu qələbənin yolunu çox 
gözləməli olduq. Daha doğrusu, Silahlı 
Qüvvələrimizin Ali Baş Komandanı 
cənab İlham Əliyev milli tariximizin ən 
şərəfli səhifələrindən olan “düşməni 
sülhə məcbur etmək əməliyyatları”nın 
nə zaman, necə reallaşdırılacağını 
hamıdan yaxşı bilirdi.

Cənab İlham Əliyev barədə 
danışarkən, xüsusilə vurğulamalıyıq 
ki, o,  həmişə qalib gəlməyi bacarır. 
O, xalqın inamına, dəstəyinə güvənir, 
həmişə öz layihələrinin müsbət 
nəticələrinə sevinə bilir. Çünki özünə 
inanır, öz gücünü, qətiyyətini, iradəsini 
lazımınca qiymətləndirir. Dəfələrlə 
şahidi olmuşuq ki, rəqibləri onun 
qələbəsini etiraf etməli olublar. 2003-cü 
ilin payızından sonra keçirilən bütün 
seçkilərdə də belə olub, 2011-ci ildə 
BMT Təhlükəsizlik Şurasının qeyri-
daimi üzvlərinin seçilməsi prosesində 
də, Qoşulmama Hərəkatının  sədri 
vəzifəsinin son seçkilərində də, 
lap elə Ermənistanı sülhə məcbur 
etmək məqsədilə aparılan 44 günlük 
müharibədə də. İnsafən, həmin 
etiraflardan bizim üçün ən  dəyərlisi 
işğalçı ölkənin quduz baş naziri Nikol 
Paşinyanın kapitulyasiya sənədini 
imzaladıqdan sonra öz xalqına 
dediyi fikirlər oldu: “Mən bu sənədi 
imzalamasaydım, Ermənistanın itkiləri 
qat-qat çox olacaqdı”.

Mən cənab İlham Əliyevin həmin 
44 gün ərzində olan bütün müsahibə, 
müraciət, çıxış və sosial şəbəkə 
qeydlərini diqqətlə izləmişəm. Onun 
hələ Qələbədən bir ay əvvəl – oktyabrın 
9-da xalqa müraciət edərkən dediyi  “Biz 
onları şəhidlərimizin ruhu qarşısında diz 
çökdürmüşük. Şəhidlərimizin qanı yerdə 
qalmayıb” – cümlələrini isə ömrüm 
boyu unuda bilməyəcəyəm. Xalqımıza 
otuz il məhrumiyyətlər, məşəqqətlər 
yaşatmış quldurlar dövlətinin başçıları 
bizim şəhidlərimizin qarşısında diz 
çökdürüldü.

Hüquqşünas olduğuma, xüsusən, 
ədliyyə sistemində çalışdığıma görə 
heç zaman tam təsdiqini tapmayan 
məsələlərdən danışmıram. Amma 
Ermənistanın kapitulyasiyası və 
qatillər yığıncağı olan Ermənistan 
rəhbərlərinin dilənçi kimi qapı-qapı 
gəzərək, kimdənsə kömək istəməsi 
tam təsdiqini tapmış reallıqdır. Dövlət 
başçımız həmin reallığı xalqa noyabrın 
10-da imzaladığı müraciətdə belə 
ifadə etdi: “Bu gün ölkəmiz üçün 
tarixi bir gündür. Bu gün Ermənistan 
--Azərbaycan, Dağlıq Qarabağ 
münaqişəsinə son qoyulur. Hesab 
edirəm ki, indicə imzalanmış üçtərəfli 
bəyanat məsələnin həlli istiqamətində 
son nöqtə olacaqdır. Bu bəyanatı 
Azərbaycan Prezidenti, Rusiya 
Prezidenti və Ermənistan baş naziri 
imzalamışlar”.

Ədliyyə işçilərinin peşə bayramı 

barədə qeydlərimə keçməzdən 
əvvəl daha bir məqamı da xüsusilə 
vurğulamaq istəyirəm. Belə ki, dünya 
mətbuatının yazdığına görə, BMT-
nin Baş Assambleyası Azərbaycan 
Prezidenti cənab İlham Əliyevin 
Qoşulmama Hərəkatının sədri kimi 
təşəbbüs göstərdiyi COVID-19 ilə 
əlaqədar BMT Baş Assambleyasının 
31-ci Xüsusi Sessiyasının keçirilməsi 
qaydası haqqında qərar qəbul edib.   
BMT Baş Assambleyası Azərbaycan 
Nümayəndəliyinin rəsmi tvitter 
səhifəsində qeyd edilir ki,   COVID-19 
üzrə Xüsusi Sessiyanın detalları 
barədə qərar üzv ölkələrin böyük 
dəstəyi ilə bu  Baş Assambleyada 
qəbul edilib: “COVID-19-un dövlət, 
hökumət başçıları səviyyəsində 
Xüsusi Sessiyası 3-4 dekabr 2020-ci il 
tarixlərində  keçiriləcək”. Fikrimcə, bu 
fakt bizim üçün çox mühüm əhəmiyyət 
kəsb edir. Çünki Azərbaycan Prezidenti 
indi həmin sessiyada qalib ölkənin 
dövlət başçısı kimi iştirak edəcək.

O ki qaldı, ədliyyə işçilərinin peşə 
bayramına, böyük məmnuniyyətlə qeyd 
edirəm ki, biz builki bayramı son otuz 
ilin heç birində olmayan xoş əhval-
ruhiyyədə qeyd edəcəyik. Çünki qalib 
ölkənin vətəndaşları, döyüşdən qələbə 
ilə çıxmış dövlətin mütəxəssisləriyik.

Noyabrın 22-də bizim nazirliyin  
yaranmasının 102 ili tamam 
olur. Xalqımızın ümummilli lideri 
Heydər Əliyevin 2000-ci il 11 
noyabr tarixli sərəncamı ilə hər 
il 22 noyabr ölkəmizdə Ədliyyə 
İşçilərinin Peşə Bayramı Günü kimi 
qeyd edilir. Şərqdə ilk demokratik 
respublika olan Azərbaycan Xalq 
Cümhuriyyətinin nailiyyətlərindən 
olan bu dövlət qurumu xalqımızın  
əsrlər boyu ədalətə, obyektivliyə 
meyilliyinin rəsmiləşdirilməsi və 
Cümhuriyyətin ədliyyə fəaliyyətinə 
xüsusi əhəmiyyətinin göstəricisi idi. 
Nazirliyimizin rəsmi sənədlərində 
oxuyuruq ki, həmin tarixdən 
başlayaraq, Azərbaycan ədliyyəsi 
böyük və sürətli inkişaf yolu keçib, 
mühüm nailiyyətlər qazanıb. Elə birinci 
müstəqilliyimizin mövcud olduğu 
qısa dövrdə ədliyyə  orqanları və 
məhkəmələrin fəaliyyəti ilə bağlı bir 
sıra qərarlar qəbul edilib. Məsələn, 
1918-ci il noyabrın 14-də Azərbaycan 
Məhkəmə Palatasının Əsasnaməsi, 
noyabrın 22-də isə Ədliyyə Nazirliyinin 
Əsasnaməsi təsdiq edilib.

Bu, bir həqiqətdir ki, bizim nazirliyin 
indiki statusla fəaliyyət göstərməsini  
ulu öndər Heydər Əliyev təmin etmişdir. 
Belə ki, ümummilli liderin 1993-cü 
ildə hakimiyyətə qayıdışından sonra 
onun rəhbərliyi ilə ədliyyə sisteminin 
inkişafını təmin edən ardıcıl və 
məqsədyönlü islahatlar həyata keçirilib, 
nazirliyin səlahiyyətləri genişlənib, 
cəmiyyətdə rolu artıb. Məhz Heydər 
Əliyevin  2000-ci il noyabrın 11-
də imzaladığı sərəncamla Ədliyyə 
Nazirliyinin ilk Əsasnaməsinin təsdiq 
edildiyi gün - 22 noyabr Azərbaycan 
Respublikası Ədliyyə İşçilərinin Peşə 
Bayramı Günü kimi təsis edilib.

Ulu öndərin özü qədər inandığı 
Prezident İlham Əliyev də cəmiyyət 
həyatının bütün sahələri kimi, ölkə 
ədliyyəsinin fəaliyyətini  də daim 
diqqət mərkəzində saxlamışdır. Onun  

təşəbbüsü ilə 2006-cı ildə ədliyyə 
orqanlarının fəaliyyəti ilə bağlı bir sıra 
mühüm sənədlər qəbul olunub, nazirliyə 
vəzifələr həvalə edilib, strukturu 
təkmilləşdirilib. Müstəqillik dövründə ilk 
dəfə olaraq  -- dövlətimizin başçısının 
2006-cı il 18 aprel tarixli fərmanı ilə 
Ədliyyə Nazirliyi haqqında Əsasnamə 
təsdiq edilərək ona hüquq-mühafizə 
orqanı statusu verilib. Habelə “Ədliyyə 
orqanlarında qulluqkeçmə haqqında” 
Azərbaycan Respublikasının 2006-cı 
il 26 may tarixli Qanunu qəbul olunub 
və Azərbaycan Prezidenti tərəfindən 
“Ədliyyə orqanlarının inkişafı haqqında” 
2006-cı il 17 avqust tarixli fərman 
imzalanıb.

2009-cu il  fevralın 6-da  imzalanmış 
“Azərbaycan ədliyyəsinin inkişafına 
dair 2009-2013-cü illər üçün Dövlət 
Proqramı” da cənab İlham Əliyevin 
bu sahənin inkişafına göstərdiyi 
qayğı və diqqətin təzahürüdür. Dövlət 
başçımızın  “Elektron məhkəmə” 
informasiya sisteminin yaradılması 
haqqında” 2014-cü il 13 fevral tarixli 
sərəncamı isə ölkəmizdə dövlət 
xidmətlərinin həyata keçirilməsində 
informasiya-kommunikasiya 
texnologiyalarından istifadə olunması, 
innovativ həllərin tətbiqi dövlət 
siyasətinin prioritetlərindən biri 
olmaqla, elektron hökumətin inkişafı 
və rəqəmsal hökumətə keçid ilə bağlı 
mühüm addımlar atılması baxımından 
son dərəcə əhəmiyyətli oldu. 

Beynəlxalq aləmdəki həmkarlarımız 
Azərbaycan ədliyyəsinin normal 
fəaliyyət göstərməsi üçün dövlət 
tərəfindən həyata keçirilən tədbirləri 
yüksək qiymətləndirirlər. Məsələn, 
qeyd olunur ki, respublikamızda dövlət 
başçımızın rəhbərliyi ilə  aparılan 
məhkəmə-hüquq islahatları çərçivəsində 
ədliyyə və məhkəmə fəaliyyətinin 
müasirləşdirilməsinə, əhalinin müraciət 
imkanlarının asanlaşdırılmasına xüsusi 
diqqət yetirilir, bu məqsədlə müasir 
infrastruktur yaradılır. 

Dövlətimizin başçısının təşəbbüsü 
ilə yaradılmış və artıq bütün dünyada 
Azərbaycan brendi kimi məşhurlaşmış 
“ASAN xidmət” mərkəzlərində fəaliyyət 
göstərən notariat və qeydiyyat orqanları 
tərəfindən 5 milyona yaxın əməliyyat 
aparılıb və verilən sənədlərin 40 faizdən 
çoxu məhz ədliyyə qurumlarının payına 
düşüb.

Xüsusilə qeyd edilməli məqamlardan 
biri də odur ki,  2017-ci ildə Azərbaycan 
Avropa Şurasının ədalət mühakiməsinə 
dair müsabiqəsində “Məhkəmənin 
nəbzi: İdarəetmədə inqilab” adlı layihə 
ilə iştirak edib və ölkəmiz məhkəmə 
sistemindəki nailiyyətlərinə görə 
"Ədliyyənin Kristal Tərəzisi” mükafatına 
layiq bilinib. Mütərəqqi islahatlarımıza 
beynəlxalq marağın nəticəsidir ki, ədalət 
mühakiməsinin səmərəliliyi üzrə Avropa 
Komissiyası  məhkəmə sisteminin 
inkişafına görə Azərbaycanı öncül ölkə 
kimi qiymətləndirib.

Bir sözlə, Azərbaycanın ədliyyə 
işçiləri builki peşə bayramlarını 
möhtəşəm bir qələbə əhval-ruhiyyəsi ilə 
qeyd edirlər. Bu sevinci bizə yaşadanları 
Allah qorusun! Qarabağ Azərbaycandır!

Akif EYVAZOV,   
Şəki Apellyasiya Məhkəməsi 
Cinayət Kollegiyasının sədri

22 noyabr – Ədliyyə İşçilərinin Peşə Bayramı Günüdür

Qətiyyətli liderin 
möhtəşəm qələbəsi

Biz nəyi nə vaxt edəcəyimizi yaxşı bilirik. Ona görə də 
bu gün bizim uğurlu əməliyyatımız böyük nəticələrə gətirib 
çıxardı. Nəyi necə, nə vaxt etmək lazımdır, bunu mən bilirəm. 
Azərbaycan xalqı mənə inanır. Mən də bu inama arxalanaraq 
bütün lazımi tədbirləri görürəm, ölkəmizi inamla idarə edirəm, 
bütün sahələrdə, o cümlədən hərbi quruculuq sahəsində.

Azərbaycan Respublikasının Prezidenti İlham Əliyevin 
 xalqa 9 oktyabr 2020-ci il tarixli müraciətindən

Aqillər deyiblər: “Yurd 
sevinci elə bir dəyərdir ki, o 
gələndə, bütün başqa hisslər 
ikinci dərəcəli olur”. Mən 
özümdə bu qiymətli kəlama  
əlavə etmək cəsarəti tapır 
və demək istəyirəm: Doğma 
yurdun yağı tapdağından 
azad edilməsinin yaratdığı  
sevincin tayı-bərabəri olma-
yıb və olmayacaq. Ona görə 
də,  Ədliyyə işçilərinin peşə 
bayramı münasibətilə qələmə 
aldığım bu sətirlərin Dağlıq 
Qarabağın və işğal edilmiş 
ətraf rayonlarımızın erməni 
əsarətindən azad edilməsi 
xəbərinin sevinci ilə başla-
mağım tamamilə təbiidir. 

